नेपाल  सरकार
सङ्घीय  मामिला  तथा  सामान्य प्रशासन मन्त्रालय
विषयः स्थानीय तहको परियोजनाको लागि जग्गा प्राप्ती गर्न स्वीकृति दिने ।
प्रस्ताव  पेश  गर्न  विभागीय  मन्त्रीबाट  स्वीकृति  प्राप्त  मितिः २०७७/०७/२६
1. विषयको  संक्षिप्त  व्यहोराः  
नेपालको संविधान तथा स्थानीय सरकार सञ्चालन ऐन, २०७४ लगायतका कानूनले तोकेको क्षेत्राधिकारको विषयमा स्थानीय तहले कुनै परियोजना सञ्चालन गर्न तथा कुनै भौतिक संरचना निर्माण गर्न कतिपय अवस्थमा व्यक्तिको निजी स्वामित्वमा रहेको जग्गा प्राप्ति गर्नुपर्ने हुन्छ। जग्गा प्राप्ति ऐन, २०३४ दफा ३क. ले प्रदेश वा स्थानीय तहद्वारा सञ्चालन गरिने परियोजनाको लागि जग्गा आवश्यक पर्ने भएमा सम्बन्धित प्रदेश वा स्थानीय तहले ऐन बमोजिमको मुआब्जा र अन्य सबै खर्च व्यहोर्ने गरी कुनै जग्गा प्राप्त गराई दिन नेपाल सरकार समक्ष अनुरोध गरेमा नेपाल सरकारले प्रदेश वा स्थानीय तहलाई त्यस्तो जग्गा प्राप्त गराई दिने गरी निर्णय गर्न सक्ने छ भन्ने व्यवस्था रहेको छ ।
यसै सन्दर्भमा, मुसिकोट नगरपालिका, गुल्मीबाट वडा कार्यालय भवन निर्माण प्रयोजनका लागि, बारपाक सुलिकोट गाउँपालिका, गोरखाबाट  सार्वजनिक बसपार्क निर्माण र पोलिटेक्निक इन्स्टिच्युटको भवन निर्माण लागि, चन्दननाथ नगरपालिका, जुम्लाबाट आधारभूत स्वास्थ्य चौकी भवन निर्माण लागि, पालुङटार नगरपालिका, गोरखाबाट वडा कार्यालय भवन, स्वास्थ्य चौकी भवन निर्माण लागि र  छाँयानाथरारा नगरपालिका, मुगुबाट   प्रशासकीय भवन निर्माणको बिस्तारको लागि जग्गा प्राप्ति ऐनको प्रावधान बमोजिम जग्गा प्राप्त गरार्इ दिन अनुरोध भई आएको छ।
२.
प्राप्त  परामर्श तथा अन्य प्रासङ्गिक कुराः 


जग्गा प्राप्ति ऐन, २०३४ को दफा ३क.मा स्थानीय तहद्वारा सञ्चालन गरिने परियोजनाका लागि जग्गा आवश्यक भर्इ भएमा स्थानीय तहले नै मुआब्जा र अन्य सबै खर्च व्यहोर्ने गरी अनुरोध गरेमा नेपाल सरकारले त्यस्तो जग्गा प्राप्त गराई दिने गरी निर्णय गर्न सक्ने प्रावधान रहेको छ।उपरोक्त कानूनी ब्यवस्था बमोजिम उल्लेखित बिभिन्न आठ स्थानीय तहवाट जग्गा प्राप्तिको लागि लाग्ने मुआब्जा र अन्य सबै खर्च व्यहोर्ने गरी जग्गा प्राप्तीका लागि अनुरोध भर्इ आएको छ।
 ३.
प्रस्ताव पेश गर्नु  पर्नाको  कारण र मन्त्रालयको  सिफारिश: 

जग्गा प्राप्ति ऐन,२०३४ को दफा ३क. मा भएको व्यवस्था बमोजिम मुआब्जा र अन्य सबै खर्च स्थानीय तहले नै व्यहोर्ने गरी मुसिकोट नगरपालिका, गुल्मी  लगायत विभिन्न पाँच स्थानीय तहवाट जग्गा प्राप्ति  का लागि अनुरोध भर्इ आएको हुँदा सम्बन्धित स्थानीय तहबाटै मुआब्जा लगायतका अन्य सबै खर्च व्यहोर्ने गरी पेश भए बमोजिमको जग्गा प्राप्त गर्ने भनी निर्णय हुन नेपाल सरकार (मन्त्रिपरिषद्)मा प्रस्ताव पठाउने गरी माननीय विभागीय मन्त्रीबाट मिति २०७७/०७/२६ मा स्वीकृति प्राप्त भएकोले नेपाल सरकार (कार्य सम्पादन) नियमावली, २०६४ को अनुसूची-१ विषय संख्या 41 अनुसार यो प्रस्ताव पेश गरिएको छ।
४.
निर्णय  हुनुपर्ने  व्यहोराः 


जग्गा प्राप्ती गर्दा लाग्ने मुआव्जा लगायत सवै खर्च जग्गा प्राप्ति ऐन, २०३४ को दफा १३ अनुसार प्रमुख जिल्ला अधिकारी रहेको मुआव्जा निर्धारण समितिले निर्धारण गरे बमोजिम सम्बन्धित स्थानीय तहले नै व्यहोर्ने गरी जग्गा प्राप्ति ऐन, २०३४ को दफा ३क. बमोजिम देहायका स्थानीय तहलार्इ देहाय वमोजिम जग्गा प्राप्ति गर्न स्वीकृति प्रदान गर्ने। 
1. मुसिकोट  नगरपालिका, गुल्मीको वडा नं. ७, साविक वामी गाविस वडा नं. २, कि.नं.२४५ र ७३८ बाट क्षेत्रफल ६-३-२-२ (रोपनी)  प्रशासकीय भवन निर्माण प्रयोजनको लागि । 
2. बारपाक सुलिकोट गाउँपालिका, गोरखाको वडा नं. ६, साबिक ताकुकोट गाविस वडा नं. ४, कि.नं. २१०, ६६४, २०८, ५८८, ५८७ र ५३४ बाट क्षेत्रफल ६-१-२-२ (रोपनी) सार्वजनिक बसपार्क निर्माण र वडा नं. ६, साविक सौरपानी गाविस वडा नं.४, कि.नं. ९७१, ९७२, ९५५, ९५६, ९४९, ९५२, ९५९, ९६०, ९६९, ९५७, ९५३, ९५४, ९५१, ९४८, ९६८, ९७० र ९५० मध्येवाट क्षेत्रफल २५-३-२-० (रोपनी ) वारपाक पोलिटेक्निक इन्स्टिच्युटको भवन निर्माण प्रयोजनका लागि,
3. चन्दननाथ नगरपालिका, जुम्लाको वडा नं. १ साविक चन्दननाथ गाविस वडा नं. २, कि.नं. १६१३ र १६१६ बाट क्षेत्रफल ४६० (बर्गमीटर), आधारभूत स्वास्थ्य चौकी निर्माण, वडा नं. २, साविक चन्दननाथ गाविस वडा नं. ३, कि.नं. १२७ बाट क्षेत्रफल ३०० (बर्गमीटर), आधारभूत स्वास्थ्य चौकी निर्माण, वडा नं. ६, साविक महत गाविस वडा नं. ३, कि.नं. १२८ बाट क्षेत्रफल ३०० (बर्गमीटर), आधारभूत स्वास्थ्य चौकी निर्माण र वडा नं. ९, साविक तलिउम गाविस वडा नं.२, कि.नं. १०५ र १०६ बाट क्षेत्रफल ६४९ (बर्गमीटर) आधारभूत स्वास्थ्य चौकी निर्माण गर्ने प्रयोजनको लागि।
4. पालुङटार नगरपालिका, गोरखाको वडा नं.१०, साबिक भिरकोट गाविस वडा नं. ३, कि.नं. ३४२ र ३४७ बाट क्षेत्रफल २-०-०-०(रोपनी) वडा कार्यालय भवन निर्माण र वडा नं.१०, साबिक भिरकोट गाविस वडा नं.६, कि.नं. १६०, १६१, १६२, १८५ र ८८ बाट क्षेत्रफल ६-३-०-० (रोपनी) स्वास्थ्य चौकी भवन निर्माण प्रयोजनको लागि।l
5. छाँयानाथ रारा नगरपालिका, मुगुको वडा नं.२, साविक श्रीनगर गाविस वडा नं. ५, कित्ता नं. २९२, २९३, २९६, २९७, २९८, २९९, ३००, ३०८, ३२३, ३२८, ३२९ र ४९१ वाट क्षेत्रफल ३१३३.२५(वर्गमीटर) प्रशासकीय भवन बिस्तार प्रयोजनको लागि।
मिति: २०७७/०७/२८                                     ..............................

